
Саранск табибы мошенникларга 3,7 млн сумнан артык акча күчергән

Саранск башкалабызның 3 нче полиция бүлеге хезмәткәрләренә ярдәм сорап төбәк
медицина учреждениеләренең берсендә хезмәт итүче 53 яшьлек табиб мөрәҗәгать итә.
Хатын-кыз үзенең мошенниклар корбаны булуын турында әйтә. Билгесезләргә ул 3,7 млн
сумнан артык акча күчергән.      Зыян күрүче сүзләренчә, мессенджер аша аңа банк
хезмәткәре шалтыраткан. Әңгәмәдәш табиб исеменә кредит рәсмиләштерелгән, ә менә
акча федераль эзләүдә булган җинаятьчегә күчерелгән дип белдерә.
“Санкцияләнмәгән финанс операциясен булдырмау өчен хатын-кызга якындагы финанс
учреждениесендә 1 481 842 сумлык кредит рәсмиләштерергә киңәш иттеләр. Акчаны
акчага әйләндерергә һәм берничә түләү белән банк карталары счетларына күчерергә”, -
дип хәбәр итә Мордовия Эчке эшләр министрлыгында.
Табиб барлык күрсәтмәләрне үти һәм акча күчерә. Икенче көнне аңа тагын шалтыратып,
2,2 млн сумнан артык тагын ике кредит алырга күндерәләр. Бу сумманы күчергәннән соң
гына Саранскта яшәүче хатын-кыз үзен алдаганнарын аңлый.
Мошенниклык гамәлләре турында даими искәртеп торуга карамастан, кызганычка
каршы, алар кармагына эләгүчеләр һаман очрап тора. Банк картасыннан акча урлауның
яңа ысулын уйлап тапкан мошенниклар. Аларның яңа ысулы, беренче карашка, бик гади.
Тик каушап яисә куркып калып, акчаңнан колак кагуың да бар.
Мошенниклар банкоматка чиратка килеп баса. Сезнең алда торган клиент картасын
банкоматта “онытып” калдыра. Сез аны автомат рәвештә тартып чыгарасыз, ә аннары
хуҗасы онытылган картасы артыннан шунда ук кире әйләнеп килә, балансын тикшерә
һәм сезне аның картасыннан берничә мең сум акчасын алуда гаепли.
Бу вакытта акчасын урлаганнар дип кычкыручының сүзләрен раслаучы “свидетель”
табыла. Ул, әлбәттә, мошенникның әшнәсе. Алар сезгә яный башлый һәм “урланган”
акчаны тиз генә кире кайтарырга мәҗбүр итә башлый. Шушы хәлдә каушап калып, үз
акчасын бирүчеләр дә була икән.
Мондый хәлдә психологик басымга бирелмәскә, ә полиция чакыртырга киңәш итәбез,
чөнки банкоматларда камералар бар, ә картадагы барлык операцияләр банк
тарафыннан теркәлә.
Якташларыбыз, сак булыгыз! Мошенниклар халыкны алдау юлларының иң мәкерлеләрен
куллана.

